ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի ընդունման անհրաժեշտությունը.
Ներկայացված որոշման նախագծի ընդունման անհրաժեշտությունը պայմանավորված է «Գնահատման և թեստավորման կենտրոն» ՊՈԱԿ-ին լրացուցիչ ֆինանսական միջոցներ հատկացնելու անհրաժեշտությամբ:
 
Ընթացիկ իրավիճակը և խնդիրները.
[bookmark: _GoBack]Համաձայն ՀՀ ԿԳՄՍ նախարարության և «Գնահատման և թեստավորման կենտրոն» ՊՈԱԿ-ի միջև 2025 թվականի հունվարի 15-ին 1146-11025 «Գնահատման և թեստավորման ծառայություններ» միջոցառման շրջանակներում կնքված պայմանագրի հավելվածի 12-րդ կետի՝ սեփական նախաձեռնությամբ (կամավոր) ատեստավորման ենթակա, դպրոցում դասավանդող ուսուցիչների գիտելիքների գնահատմանն ուղղված գործառույթների իրականացման համար նախատեսված է եղել 86 մասնագետ թեստերի մշակման համար և 130 մարդ ծրագրի անցկացման համար: Ատեստավորման թեստերի մշակման առանցքային նախապայման է սահմանվել բոլոր առարկաների համար համաչափ և բարդության համադրելի աստիճան ունեցող թեստերի մշակումը, որի իրականացման համար ներգրավվել են ավելի մեծ թվով մասնագետներ, մշակվել է առաջադրանքների առավել մեծ բազա: Միաժամանակ, կամավոր ատեստավորմանը հայտագրված ուսուցիչների թիվը 2025 թվականին զգալիորեն գերազանցել է նախորդ տարիների արդյունքը. մասնակցության հայտ ներկայացրել է շուրջ 8600 ուսուցիչ: Արդյունքում, ատեստավորման գործընթացը կազմակերպվել է 8 օրվա ընթացքում՝ նախատեսված 6 օրվա փոխարեն, քննական կենտրոնների թիվը նախորդ տարվա 37-ի փոխարեն եղել է 53: Սա առաջացրել է քննության կազմակերպման համար նախատեսվածից ավելի շատ մասնագետների ներգրավման անհրաժեշտությունը: Վերևում նկարագրված ցուցանիշների փոփոխությունն ունի լրացուցիչ 28224,0 հազար դրամ ֆինանսական հետևանք: Ոչ ֆինանսական արդյունքների ցուցանիշների ավելացում նախագծով ներկայացված չէ, քանի որ 2024 թվականի դեկտեմբերի 27-ի N 2060-Ն որոշմամբ թեստ մշակող և ատեստավորում անցկացնող մասնագետների թվաքանակը չեն հանդիսացել ոչ ֆինանսական արդյունքային ցուցանիշներ:
Նախագծով առաջարկվում է 1148 «Արտադպրոցական դաստիարակության ծրագիր» բյուջետային ծրագրի 11001 «Արտադպրոցական դաստիարակություն» միջոցառման շրջանակներում ՀՀ ԿԳՄՍ նախարարությանը հատկացված միջոցներից կատարել վերաբաշխում 28224,0 հազար դրամի չափով: Միջոցառման (1148-11001) տնտեսումը պայմանավորված է սպորտային և մշակութային միջոցառումների մասով նախատեսվածից ավելի քիչ գումարով կնքված պայմանագրերի հանգամանքով, որը նույնպես չի հանդիսացել ոչ ֆինանսական արդյունքային ցուցանիշ:
 Հաշվարկ հիմնավորումները կցվում են:

Կարգավորման նպատակը և բնույթը. 
Ներկայացված որոշման նախագծի ընդունման արդյունքում «Գնահատման և թեստավորման կենտրոն» ՊՈԱԿ-ին կտրվի լրացուցիչ ֆինանսական միջոցներ՝ մասնագետներին վարձատրելու նպատակով:

Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից Երևանի քաղաքապետարանի և ՀՀ պաշտպանության նախարարություն տվյալների հիման վրա: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն 2025 թվականի ՀՀ պետական բյուջեով կրթության ոլորտի գծով նախատեսված ծախսերի ծավալների ճշգրտում։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _Hlk213753773]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ կատարելու  մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Հայաստանի Հանրապետության կառավարության 2023 թվականի մարտի 16-ի                             N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «ՀԱՆՐԱԿՐԹՈՒԹՅՈՒՆ» բաժնի 1.2.-րդ «Ուսուցիչների մասնագիտական զարգացման և վարձատրության փոխկապակցված մեխանիզմների ներդրում, ուսուցչի մասնագիտության գրավչության բարձրացման գործիքակազմի մշակում և իրականացում» մեգանպատակի «ՄՈւսուցիչների մասնագիտական առաջխաղացման, ներառյալ ատեստավորման, հնարավորությունների ընդլայնում՝ փոխկապակցելով այն աշխատանքի արժանապատիվ վարձատրության մեխանիզմների և մասնագիտական չափանիշների հետ» միջոցառում:
Միջոցառման անհրաժեշտությունը բխում է «2050 Հայաստանի վերափոխման ռազմավարություն» ծրագրի «Մինչև 2030 թվականի մեգանպատակների»   գործողությունների «1․Կիրթ և կարողունակ քաղաքացի, ժողովուրդ» համար 01 մեգանպատակի թիրախային արդյունքի ցուցանիշի ապահովման պահանջից՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն:»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան




